
topqirlik kabi xislatlarni tarbiyalashda begiyos o'rin tutadi. Milliy o'yinlar vositasida ona tilining
leksik va frazeologik boyligini egallash, nutgiy madaniyatni rivojlantirish imkoniyatlari ham
kengayadi.

Ingliz va o°zbek milliy o‘yinlari o‘zining boy tarixi va madaniy xususiyatlariga ega. Ingliz
o‘yinlari ko‘pincha raqobat, strategiya va tezkorlikka asoslangan bo‘lsa, o‘zbek milliy o‘yinlari
jamoaviylik, chaqqonlik, topqirlik va an’anaviy qadriyatlarni aks ettiradi [5,6]. Masalan,
inglizlarning "Simon Says" o‘yini bolalarning tinglash va ko‘rsatmalarga rioya qilish
ko‘nikmalarini rivojlantirsa, o‘zbeklarning "Oq terakmi, ko‘k terak" o‘yini jamoaviy harakat, ritm
va musigani his qgilish gobiliyatini shakllantiradi. Har ikki turdagi o‘yinlar ham bolalarning faol
ishtirokini ta’minlaydi va ularning o‘rganish jarayoniga qiziqishini oshiradi.

Ingliz va o‘zbek milliy o‘yinlarini ta’lim jarayonida integratsiyalash bolalarning til
o‘rganishini yanada samarali va qiziqarli qilish imkonini beradi. O‘yinlar orqali yangi so‘zlar va
iboralarni o‘rgatish, grammatik konstruksiyalarni amaliyotda qo‘llash va nutqiy ko‘nikmalarni
rivojlantirish mumkin. Masalan, "Qo‘g‘irchoq" o‘zbek o‘yinini ingliz tilidagi buyruqlar bilan
o‘ynash ("Stand up", "Sit down", "Turn around") bolalarning lug*at boyligini oshiradi va buyruq
fe’llarini o°zlashtirishga yordam beradi. Xuddi shunday, inglizlarning "What's the time, Mr.
Wolf?" o‘yinini o‘zbek tilidagi savol-javoblar bilan boyitish mumkin.

Bundan tashqari, o‘yinlar orqali bolalarda madaniyatlararo tushunchani shakllantirish
mumkin. Turli madaniyatlarga oid o‘yinlarni o‘ynash orqali bolalar boshqa xalqlarining urf-
odatlari, gadriyatlari va turmush tarzi bilan tanishadilar. Bu esa ularda empatiya, tolerantlik va
boshga madaniyatlarga hurmat bilan qarash tuyg‘ularini rivojlantiradi [7].

Xulosa qilib aytganda, ta'lim jarayonida ingliz va o'zbek bolalar o'yinlarining o'zaro
uyg'unligini ta'minlash orgali bolalarni ham global dunyo talablariga javob beradigan, ham o'z
milliy ildizlaridan baxra oladigan barkamol shaxs etib tarbiyalashga erishish mumkin. Bu esa
pedagogik jarayonni optimallashtirish va uning samaradorligini oshirishning muhim omillaridan
biri sanaladi.

FOYDALANILGAN ADABIYOTLAR RO‘YXATI

1. Banks, J. A., & Banks, C. A. M. (2010). Multicultural education: Issues
and perspectives. John Wiley & Sons.

2. Bruner, J. S. (1983). Child's talk: Learning to use language. New York:
W. W. Norton & Company.

3. Davlatova, K. (2005). Bolalar folklori. Toshkent: Fan.

4. Frost, J. L., Wortham, S. C., & Reifel, S. (2012). Play and child
development. Upper Saddle River, NJ: Pearson Education.

5. Gomme, A. B. (2016). The traditional games of England, Scotland, and
Ireland. Dover Publications.

6. Pellegrini, A. D. (2009). The role of play in human development. Oxford:
Oxford University Press.

7. Piaget, J. (1962). Play, dreams and imitation in childhood. : New York: W.

W. Norton & Company.

BOSHLANG’ICH SINFLARDA LOYIHALAShDAN FOYDALANISH

Haydarqulova Mahliyo Zafarovna

Buxoro davlat pedagogika

instituti tayanch doktoranti.

Annotatsiya: Mazkur maqolada boshlang‘ich sinf darslarida loyihalar va loyihalashdan

foydalanishning ahamiyati, afzalliklari va foydalanish usullari haqida ma’lumot berilgan. Mazkur

metod orqali o‘quvchilarda mustaqil fikrlash, amaliy ko‘nikmalarni shakllantirish va jamoada
ishlash malakasini rivojlantirish imkoniyatlari tahlil gilinadi.

Kalit so‘zlar: loyiha, mantiqgiy fikrlash, ijodiy tafakkur, mustaqil ish, maktab darsliklari,
jamoada ishlash, loyihalash metodi,

Boshlang‘ich sinflarga ta'lim berish jarayonida yangi metod va yondoshuvlar
o‘quvchilarning o‘zlashtirish darajasini oshirish, ularni faol va mustagqil fikrlashga o‘rgatish uchun
muhim ahamiyatga ega. Shunday yondoshuvlarning biri - loyihalarga asoslangan ta'lim. Loyihalar
yordamida o‘quvchilarga nafaqat nazariy bilimlar beriladi, balki ularni real hayotdagi
muammolarni hal qilish, ijodiy fikrlash, jamoada ishlash va mustaqil garorlar gabul gilishga
o‘rgatish mumkin. Boshlang‘ich sinfdagi o‘quvchilarga loyihalar orqgali ta'lim berish, ularda
darslarga qiziqishni oshirish, o‘qish va yozish ko‘nikmalarini rivojlantirishga, shuningdek, hayotiy
kompetensiyalarni shakllantirishga yordam beradi.

Loyihalash — biror mahsulot yoki inshootni yaratishga doir hisob-kitoblar, chizmalar va
ragamlardan iborat hujjatlar jamlanmasi. Loyihalash — bu g‘oyalar orqali vujudga keladigan
muammolar yechimi jamlanmasi, uni hal gilish vositasi hamda olingan natijalarni amalda qo‘llash
jarayoni. Loyihalash — bu muayyan vaqt oralig‘ida ma’lum bir izchillikda kechadigan, noyob
natijaga olib keladigan hodisa, jarayondir. Loyihalash atamasining keng va tor ma’nolarini
farglash magsadga muvofiq. Hozirgi sharoitda jamiyatda loyihalash asosida ish olib bormaydigan
faoliyatning biror sohasi yo‘q. Aynigsa, ta’lim jarayonida loyihalash usulidan foydalanish, o‘sib
kelayotgan yosh avlodga loyihalash ko‘nikmalarini singdirish murakkab, lekin loyihalash
mamlakat va jamiyat manfaatlariga bevosita ta’sir ko‘rsatadigan jarayon hisoblanadi. U har ikkala
ta’lim subyektlaridan iroda, izchillik, ulkan safarbarlik, fidoiylik, eng asosiysi, jiddiy intilish va
motivatsiyani talab giladi. Manbalarga ko‘ra, loyihalash usuli XIX asrning 2-yarmida AQSHda
paydo bo‘lgan, uning asoschisi amerikalik pedagog va psixolog Jon Dyui hisoblanadi. Ta’lim
jarayonini loyihalashni pedagogik vogelikni o‘zgartirish uchun giymatga yo‘naltirilgan, chuqur
motivatsiyalangan, yuqori darajada tashkil etilgan, magsadli kasbiy faoliyat sifatida garagan.

Loyihalash predmeti va mazmuniga ko‘ra: bir fan sohasini o‘z ichiga olgan loyihalash
hamda fanlararo mashg‘ulotlarni tizimli loyihalash tadgigotlarga oid loyihalashga ajratiladi.
Shuningdek, loyihalash xarakteriga ko‘ra: anig natija olishga mo‘ljallangan loyihalash, ko‘p
turdagi natijalarni go‘lga Kiritishga garatilgan loyihalash; unda ishtirok etadigan gatnashchilar
soniga ko‘ra: yakka, juftlikda, Kichik guruhlarda ishlashga mo‘ljallangan loyihalashga bo‘linadi.
Bundan tashqari, ko‘lamiga ko‘ra: bir sinf, butun maktab, shahar yoki tuman, viloyat, mamlakat,
dunyo miqgyosida hal etiladigan loyihalashga, yana muddatiga ko‘ra: qisga muddatga
mo‘ljallangan loyihalash, uzoq muddatga mo‘ljallangan loyihalashga ajratiladi. Loyihalashning
shakli, turidan gat’iy nazar ular muayyan didaktik magsadlarga yo‘naltirilgan bo‘lishi,
auditoriyaning darajasi inobatga olinishi muhim ahamiyat kasb etadi. Loyihalash kompetentligi
ta’lim ishtirokchilaridan o‘zaro hamkorlik faoliyatini, mas’uliyatni talab qiladi. Mas’uliyat,
hamkorlik esa 0z navbatida, talabani faollik, mustaqil fikrlash, ijod va izlanish, bilishga bo‘lgan
doimiy motivatsiyasini ta’minlash hamda pozitiv muloqotga o‘rgatadi.

Bo‘lajak boshlang‘ich ta’lim o‘qituvchilarini pedagogik loyihalash kompetentligini
rivojlantirish jarayoni fanlararo tizimli yondashuvni qo‘llashni taqozo etadi, chunki har qanday
pedagogik vaziyatda ijodkorlikning yetishmasligi ijodiy-kasbiy faoliyatda bo‘shliglar paydo
qiladi. Shuning uchun ham pedagogik jarayonda ta’lim muassasalarida bo‘lajak boshlang‘ich
ta’lim o‘qituvchilarini tayyorlash to‘laqonli tarzda tashkil etilib, turli vositalar va metodlarni
qo‘llash asosida loyihalashtirilishi magsadga muvofiqdir. Ta’lim jarayoni bo‘yicha gilinadigan
ishlar ikki qismdan iborat: darsni loyihalash va uni amalga oshirish. Boshlang‘ich ta’lim yo‘nalishi
talabalarining o‘quv-tarbiya jarayonida loyihalash ko‘nikmalarini rivojlantirish jarayonida
muammolarni aniglash, magsadlarni to‘g‘ri belgilash, rejalashtirish, amalga oshirishga imkon
beradi. Muammoni aniqlash bosqichida talabalar mutaxassislik fanlarini o‘qitish jarayonida, har
bir fandagi garama-garshiliklar va muammolar nuqgtayi nazaridan tahlil gilishda giyinchiliklar
mavjud va bu qiyinchiliklar tahlil, taggoslash va sintezning yetarlicha rivojlangan agliy
operatsiyalari bilan bog‘liq. Bu ma’lum darajada hozirgi yoshlarning ma’lumotni tez izlashga,
tayyor javob topishga odatlanganligi bilan bog‘liqdir. Bu esa muammoning yechimini loyihalash
jarayonida muammoli vaziyatni tavsiflash va tahlil qilish, muammoni tahrirlash bo‘yicha

topshiriqlarni bajarishda o‘qituvchi va talabaning yaqin o‘zaro hamkorligini yo‘lga qo‘yish
asosida amalga oshiriladi. Loyihalash faoliyatining ushbu bosgichida mutaxassislik fanlaridan
ayrim mavzular loyihalash asosida ishlab chiqildi va mavzularga mos metodlar qo‘llanildi.

Loyihalar orqali o‘quvchilar jjodiy fikrlashga o‘rgatiladi. o‘quvchilar o°zlari tanlagan yoki
o‘qituvchi tomonidan berilgan mavzu bo‘yicha loyiha yaratishda yangi g‘oyalarni ishlab
chigadilar. Bu jarayon o‘quvchilarni muammolarni tahlil qilish va ularga yechim topishga
undaydi. Masalan, o‘quvchilar ekologiya mavzusida loyiha ishlab chiqgishlari mumkin, bunda ular
o‘zlarining tabiiy resurslarimizni qanday himoya qilishni o‘rganadilar va boshqalar bilan bu haqda
fikr almashadilar. Bundan tashqari loyihalar ko‘pincha guruhlarda amalga oshiriladi. Bu esa
o‘quvchilarga jamoada ishlash ko‘nikmalarini rivojlantirishga yordam beradi. Ular bir-birlariga
yordam berish, fikr almashish va mas'uliyatni bo‘lishish orqali samarali ish olib borishadi.

Loyihalar o‘quvchilarga o‘z bilimlarini amaliyotda sinab ko‘rish imkoniyatini beradi. Bu,
aynigsa, boshlang‘ich sinflarda o‘quvchilarning o‘zini - o‘zi o‘qish va o‘zini nazorat qilish
qobiliyatlarini rivojlantirishga yordam beradi. o‘quvchilar turli manbalarni o‘rganish, muammo
yuzasidan turli fikrlarni tahlil qilish va o°z fikrlarini o‘zgalar bilan baham ko‘rish orqali mustaqil
bilim olishadi.

Boshlang‘ich sinflarda loyihalardan foydalanish ta'lim jarayonini interaktiv, qiziqarli va
samarali qilishning eng yaxshi yo‘llaridan biridir. Bu metod orqali o‘quvchilarga nafaqat
akademik bilimlar, balki ijodiy fikrlash, jamoada ishlash, mustaqil garorlar gabul gilish kabi
hayotiy ko‘nikmalarni ham rivojlantirish mumkin. Loyihalar o‘quvchilarning darslarga bo‘lgan
qiziqishini oshirib, ularning umumiy rivojlanishiga katta hissa qo‘shadi.

Annotatsiya: magolada Ona tili ta’limida biluv faoliyatini takomillashtirish metodikasi
usullari ochib berilgan.

Kalit so‘zlar: biluv ,topshiriq, kreativ, boshlang‘ich sinf, ona tili, dars, o‘quvchilar, jamiyat,
faoliyat, samarali, o‘rganish bilimi, darslik, uslubiy, ijodiy, ifodali, ta’lim, tadqiqot, ifodali,
grammatik, ijodiy

Bilish keng ma’noda ijtimoiy- tarixiy amaliyotning rivojlanishiga bog'liq holda ongda real
borligni aks ettirish va gayta tiklash jarayonidir. Bola tabiat, jamiyat va ong hodisalarini maktab
ta’limi sharoitida o'rganadi, bilib oladi. Xo'p, shunday ekan, ta’lim sharoitida bolalarning bilishi
katta kishilarning bilishiga aynan o'xshashmi yoki ularning o'zaro farglari ham mavjudmi? Bu
fargni nimadan izlash zarur? Bilish jarayonida katta tajribaga ega olim ham, o'quv predmetlarini
o'zlashtirish jarayonida fan asoslarini bilib olayotgan bola ham subyekt fimksiyasini o'taydi.

